
	DITAELO:

· Pampiri ye e na le dikarolo tše THARO, e lego A, B le C.

· Araba potšišo e TEE fela go tšwa karolong ye nngwe le ye nngwe.

· Araba potšišo ka moo o laetšwego.

· Bala dipotšišo ka moka ka šedi pele o thoma go ngwala.

· Ngwala ka bothakga ka mongwalo wa go balega.


	


	KAROLO YA A

TAODIŠO

POTŠIŠO 1

Kgetha e TEE ya dihlogo tše di latelago gomme o ngwale taodišo ya botelele bja letlakala le TEE ka yona.
	


	1.1 
Baagi ba Afrika-Borwa re dutše re phuthile matsogo re nyaka mmušo o re thuše.  Go ya ka wena, na mmušo wo mofsa o phethagatša ditshepišo/dikholofetšo tša wona mo setšhabeng?  Wena o reng?

1.2 
Maemo a tša dinamelwa ka mono nageng ya rena, ga a ješe diwelago/kgotsofatšego ke ditimeleng, dithekising, dipeseng, difofaneng dikotsi di gola letšatši le lengwe le le lengwe.  Ngwala taodišo ka hlogo ye:


Maemo a go se kgotsofatše a dinamelwa..

1.3 
Botšhošetši ke tlhobaboroko lefaseng ka bophara.  Tšwa tema o dutše o fahlela ka mabaka a a kwalago.

1.4
Na wena o bona e le tshwanelo gore barutwana ge ba eya dikolong ba apare o ka re ba ya mabaleng a dipapadi, goba mafelong a boithabišo moo ba phunyago maleme, dimpa, diledu, mahlo gomme ba re ke ditokelo tša bona.  Ntšha maikutlo a gago.
	


	1.5
Afrika e mathateng a leuba le lengwe gape e lego bolwetši bja kholera.  Re anegele ka seo e ka bago e le nnete ka kotsi ya taba ye.

	KAROLO YA B

DINGWALWANA

POTŠIŠO 2

Kgetha e TEE go tše di latelago gomme o ngwale ka yona.  Botelele bo tla laolwa ke dinyakwa tša sengwalwa se sengwe le se sengwe.  Gomme o se fete matlakala a MABEDI.

2.1 Wena le mogwera wa gago le be le le Motse-Kapa gomme la tsena lefelong la go rekiša dijo le dino (restaurant).  Sekaseka maemo a lefelo leo ka botlalo, o šomiše dintlha tše:

2.1.1 Lefelo ke le lebjang?

2.1.2 Kamogelo ya baeng

2.1.3 Moaparo wa bašomedi.

2.1.4 Botho bja bašomedi.

2.1.5 Ditefelo.

2.1.6 Dijo le dino

2.2 Labone la go feta o tšwa lebenkeleng la ‘Pep’.  Ge o le ka lebenkeleng wa kgopela thušo go yo mongwe wa bašomedi, gomme a se bolele le wena gabotse.  Ngwalela mookamedi wa ‘Pep’ lengwalo la ngongorego o bege tiragalo yeo.  Botelele e be bja letlakala le TEE go akaretša atrese, mmele le morumo.

2.3 Maemo a bosenyi a godimo kudu ka mono Afrika-Borwa.  Mahlwaadibona le Kakanka ba boledišana ka maemo a:

Tšwetša poledišano ye ya bona pele.
	


	Kakanka:
	Monna wa gešo, matšatši a re phela bjalo ka dinonyana, re tlaišwa ke dithaka tša rena.

	Mahlwaadibona:
	Bophelo bo fetogile thaka, ba šetše ba no re bata/kola bjalo ka ditšie.

	KAROLO YA C

DINGWALWANA
POTŠIŠO 3

Kgetha e TEE go tše di latelago gomme o ngwale ka yona.  Botelele bo tla laolwa ke dinyakwa tša sengwalwa se sengwe le se sengwe.

3.1 Mogwera wa gago o fetša mengwaga ye lesomeseswai gomme o go kgopetše gore o laletše batho ka ge a tlile go dira moletlo.

Ngwala karata ya taletšo ya moletlo wo.

3.2 Wena o modulasetulo wa mokgatlo wa bafsa gomme le tlile go swara kopano ka la di-24 Nofemere 2001.

Romela makala a mangwe ao le šomišanago le wona fekese go ba gopotša ka kopano ye.

3.3 Go tlile go ba le thekofase lebenkeleng la go rekiša diaparo la Tsenangbohle leo o šomago go lona.

Re botše gore ke dilo dife tšeo di theošitšwego.  Šomiša dintlha tše di latelago:

3.3.1 Thekofase e thoma neng?

3.3.2 Lebenkele le mo kae?

3.3.3 Dikgoro di bulwa ka nako mang?

3.3.4 Diaparo tša bana.

3.3.5 Dieta le tšona di theotšwe.

3.3.6 Diaparo tša banna, dihempe, marokgo le dikefa.

3.3.7 Diroko tša basadi le diaparo tša go robala.

1x20 =

PALOMOKA YA KAROLO YA C:

PALOMOKA YA LEPHEPHE:
	[20]

[20]

80





















































P.T.O.


